
Hormatly Prezidentimiz Gurbanguly Berdimuhamedowyň parasatly we öňdengörüjilikli syýasaty netijesinde Berkarar döwletimiziň bagtyýarlyk döwründe ylym-bilimi ösdürmäge aýratyn uly üns berilýär. Çünki ylym-bilim ulgamy ähli ösüşlerimiziň, üstünliklerimiziň, rowaçlyklarymyzyň kepilidir. Milli Liderimiziň ýurdumyzda ylym-bilim ulgamyny ösdürmek bilen baglanyşykly möhüm resminamalary yzygiderli kabul edýär. Bu babatda hormatly Prezidentimiziň 2008-nji ýylyň 14-nji ýanwarynda kabul eden “Türkmenistanda ýokary derejeli hünärmenleri we ylmy işgärleri taýýarlamagy üpjün etmek hem-de ylmy taslamalara döwlet maliýe goldawyny bermek hakyndaky” Kararyna laýyklykda “Türkmenistanda ylmy işgärleri taýýarlamak hakynda Düzgünnamanyň” tassyklanmagy, Türkmenistanyň Prezidentiniň 2012-nji ýylyň 22-nji fewralynda ulaglar we aragatnaşyk toplumynyň ýolbaşçylary bilen geçiren maslahatynda beren tabşyryklaryna laýyklykda “Türkmenhowaýollary” agentligi tarapyndan taýýarla-nan “Türkmenistanyň raýat awiasiýasyny ösdürmegiň 2012-2030-njy ýyllar üçin Milli maksatnamasynyň” tassyklanmagy uly ähmiýete eýedir. Ylym ýurdumyzy has-da kuwwatlandyrjak, halkymyzy eşretli durmuşyň eýesi etmäge mümkinçilik berjek güýçdür. Türkmen ýaşlarynyň geljekde Watanymyzyň ylymda gazanjak belent ösüşlerine mynasyp öz goşantlaryny goşmaga taýýar bolmagy, olaryň talyplyk ýyllarynda ylmy-barlag işlerini alyp barmagyň usullaryny çuňňur öwrenmekleri üçin Türkmenistanyň Inžener-tehniki we ulag kommunikasiýalary institutynyň ähli hünärleriniň okuw meýilnamalaryna “Howa gämileriniň radioelektron enjamlary” dersi girizildi.
Şu iş maksatnamasy howa gämileriniň awiasion we radioelektron enjamlaryny tehniki taýdan ulanmak hünäri üçin düzüldi.

I. DERSIŇ MAKSADY WE MESELELERI
1.1. Dersiň okadylmagynyň maksady
“Howa gämileriniň radioelektron enjamlary” dersinden hödürlenýän şu maksatnama geljekde howa ulaglar ulgamynda işlejek tehniki taýdan ýokary bilimli, giň maglumatlar toplumyny seljerip gerekli ýerinde ulanyp biljek hünärmenleri taýýarlamak üçin niýetlenendir. Şu maksatnamanyň esasy maksady talyplara howa gämileriniň radioelektron enjamlary dersi boýunça nazary, amaly we tejribe okuwlarynda alan bilimlerini iş ýüzünde ulanmagy öwretmekden ybaratdyr. Maksatnamada howa gämileriniň radioelektron enjamlary barada tehniki maglumatlar: niýetlenilişi, iş aýratynlyklary, düzümi, gurluşy öwredilýär.
Umumy, amaly okuwlarynyň, şeýle-de talyplaryň özbaşdak işleriniň yzygiderligi, mazmuny, dersi öwrenmeklik üçin hödürlenýän esasy we goşmaça edebiýatlara esaslanyp, hünärlere baglylykda, derse berilýän okuw sagatlarynyň möçberine laýyklykda bilimleri öwretmekligiň çuňňurlygy göz öňünde tutulýar.

“Howa gämileriniň radioelektron enjamlary” dersi boýunça tejribe, nazaryýet usullaryny ulanyp, şu maksatnamada fizika, matematika, uçuş meýdançalar, tebigatyň kanunlaryny öwrenýän beýleki dersler bilen özara baglanyşdyryp özleşdirmek göz öňünde tutulýar. Tehnikanyň ösmegi bilen bir hatarda uçuşlaryň howpsuzlygynyň üpjünçiliginiň baglanyşyklary adamzat jemgyýetiniň ösmegindäki köpugurlylygy maksatnamada öz beýanyny tapýar. Dersiň yzygiderligi we onuň wezipesi maksatnamanyň özeni bolup durýar we olar maksatnamada giňden beýan edilýär.
Talyplaryň dersi öwrenmek boýunça esasy meseleleri:

· talyplaryň howa gämileriniň radioelektron enjamlarynyň ulanylyşyny hem-de uçuşlaryň howpsuzlygyny ýokarlandyrmak ugurlaryny we usullaryny çuňňur hem-de döredijilikli özleşdirmekleri;

· howa gämileriniň radioelektron enjamlarynyň uçuşlaryň üpjünçiliginde ähmiýetini beýan etmek, awiasiýa abzallarynyň, enjamlaryň we serişdeleriň ulanylyşyny seljermek, ýokary beýikliklerde abzallaryň işleýşini derňemekleri;
· howa gämilerinde radioelektron enjamlarynyň işleýşini öwrenmek bilen uçuşlaryň ýerine ýetirilişiniň howpsuzlygyny ýokarlandyrmaklary;
· radioelektron enjamlarynyň ýerüsti enjamlary bilen arabaglanyşygyny düşündirmekleri;
· uçuş döwründe howa gämileriniň radioelektron enjamlarynyň ulanylyşyny öwrenmekleri;
· geljekde howa gämileriniň radioelektron enjamlaryny önümçilikde innowasion tehnologiýalaryň iň soňky gazananlaryny peýdalanmagy başarmaklyklary.
Howa gämileriniň radioelektron enjamlarynyň usulyýeti we usullary şeýle-de olaryň ulanylyşynyň tärleri “Howa gämileriniň radioelektron enjamlary” dersiniň predmeti bolup durýar. Türkmenistanyň Inžener-tehniki we ulag kommunikasiýalary institutynyň Ulaglar fakultetiniň okuw meýilnamasyna laýyk-lykda “Howa gämileriniň radioelektron enjamlary” dersine jemi 36 sagat: (IХ ýarymýyllykda 18 sagat umumy okuw, 18 sagat tejribe okuw) meýilleşdirilendir. Dersiň öwrenilmeginiň netijesinde talyplaryň IХ ýarymýyllykda synag tabşyrmagy meýilnamalaşdyrylýar.
“Howa gämileriniň radioelektron enjamlary” dersiniň maksatnamasynda radioelektron enjamlarynyň esasy görnüşleri, olaryň ulanylyşy, işleýiş düzgünleriniň esaslary hakynda giňişleýin düşünje bermek. Howa gämileriniň radioelektron enjamlaryny, olaryň ýerine ýetirmeli işlerini öwrenmek boýunça nazary hem-de usuly meseleler öz beýanyny tapýar. Talyp nazary kursy öwrenmegiň we saýlap alan temasy boýunça howa gämileriniň radioelektron enjamlaryny ulanmagyň usullaryny düşündirmegiň netijesinde okuw dersiniň nazaryýet usulyýetini hem-de usullaryny özleşdirmegi, barlaglaryň maksadyny we meselesini başarmalydyr.
II.Dersiň mazmuny

2.1.Umumy okuwlaryň mazmuny
	T/b
	Temalar we olaryň mazmuny
	Sagat sany

	IX ýarymýyllyk 18 sagat

	1
	Bort radiolokasion stansiýalaryň niýetlenşi we gurluşlary

Bort radiolokasion stansiýalary.

Radiolokasiýa meseleri.

Döwrebap HG-leri radiolokasion gurluşlaryň köpsany bilen üpjün etmek.
	2

	2
	Howa gämileriniň radio aragatnaşyk enjamlary

SPU-7 uçar gepleşik gurluşy.

SPU-7-niň niýetlenişi we işleýiş prinsipleri.

SPU-7 ulgamynyň ulanylyşy we kemçilikleri
	2

	3
	Metionawigasion radiolokasion stansiýalar

Uzaklyk zondirleýji impulslar.

Metionawigasion radiolokasiýanyň işleýiş režimleri.

Nyşandan serpikýän yrgyldylaryň amplitudasy.
	2

	4
	Uçar jogap berijiler

Uçar jogap berijiler ikilenç radiolokatorlara jogap signaly ugratmak.

Uçar jogap berijileriň görnüşleri.

Standart atmosferada basyşynda jogap barametrik beýiklik
	2

	5
	Bort nawigasion enjamlar
Radionawigasiýanyň esaslary.

Nawigasiýa.

Nawigasiýanyň esasy meseleleri.
	2

	6
	Getiriji radiostansiýalaryň niýetlenişi, görnüşleri 
we ýerleşdirilişi

Getiriji radiostansiýalaryň niýetlenişi. 

Takyk gonuş shemasyna görä gonuş.

Aýratyn getiruji radiostansiýalar.
	2

	7
	Gonuşyň radiomaýak ulgamlary

Gonuşyn radiomaýak ulgamynyň ýer enjamlary.

Uçarmanyň indikatorlary.

Gonuşyň radiomaýak ulgamlarynyň enjamlarynyň aerodromda ýerleşdirilişi.
	2

	8
	Howa gämileriniň sürüş-nawigasiýa toplumlary

Howa gämileriniň sürüş-nawigasiýa toplumlary barada umumy düşünje we ulanylýan kordinatalar ulgamlary.

Howa gämisiniň esasy wezipesi we sürüş-nawigasiýa toplumlaryň çözýän meseleleri.

Sürüş-nawigasiýa toplumynyň enjamlary.
	2

	9
	Tizligi aerodinamiki ölçeýjiler

Tizligi aerodinamiki ölçeýjileriň esasy tehniki häsiýetnamalary.

Hakyky howa tizligi.

Otnasitel howa tizligi.
	

	Jemi:
	18


2.2. Tejribe sapaklaryň mazmuny
	T/b
	Temalar we olaryň mazmuny
	Sagat sany

	IХ ýarymýyllyk 18 sagat

	1
	Raýat awiasiaýasynyň howa gämileriniň radioelektron enjamlary.
	2

	2
	Howa gämisiniň aragatnaşyk stansiýalary.
	2

	3
	Buýruk radiostansiýalary.
	2

	4
	Radiolokasiýa gözegçiliginiň usullary.
	2

	5
	Bort radiolokasion stansiýalaryň niýetlenşi we gurluşlary.
	2

	6
	Metionawigasion radiolokasion stansiýalar.
	2

	7
	Tizligi we süýşme burçy dopler ölçeýji. 
	2

	8
	Nawigasion meseleleri çözmegiň usullary. 
	2

	9
	Getiriji radiostansiýalaryň niýetlenişi, görnüşleri we ýerleşdirilişi.
	2

	Jemi:
	18

IV. ÝARYMÝYLLYKDAKY BARLAGLARYŇ ATLARY
ХIýarymýyllyk
1.
Ýönekeý girişde ramkaly antennalar.

2.
VOR radiomaýagyň işleýiş prinsipi.

3.
Uçar uzaklyk ölçeýjiler.

4.
Howa gämileriniň gonuş ulgamlary.

5.
Howa gämileriniň sürüş-nawigasiýa toplumlary.

6.
Golaý nawigasiýa radiotehniki ulgamy.

V. OKUW- DERŇEW IŞLERINIŇ ATLARY

ХI ýarymýyllyk
1. Talyplaryň sapak döwründe nazary bilimlerini pugtalandyrmagyň usullary.

2. Talyplaryň maglumat çeşmeleri bilen talyplaryň özbaşdak işlerini guramagyň usullary.
3. Howa gämileriniň radioelektron enjamlary barada tehniki maglumatlar ýagny, niýetlenilişi, iş aýratynlyklary, düzümi, gurluşy boýunça gysgaça bellik etmegiň usullary.
4. Talyplaryň umumy we amaly okuw ýazgylarynyň ýerine ýetirilişi we hasaplamalarynyň netijeleriniň beýan edilişi.
